
ᓇᓗᓈᓯᒪᓪᓗᒋᑦ ᐱᓕᕆᐊᒧᑦ ᓇᓗᓇᐃᔭᐅᑎᑦ  
 

ᐅᐊᓕᐊᒃᓖᑦ ᑕᓯᐊᓂ ᐱᓕᕆᕕᐅᔪᖅ (ᐱᓕᕆᕝᕕᒃ) ᑎᖕᒥᓲᓄᑦ ᒥᑦᑕᕐᕕᐅᓚᐅᖅᓯᒪᕗᖅ ᐊᒻᒪᓗ ᐅᖅᓱᐊᓗᖁᑎᒃᓴᓄᑦ 
ᐊᒃᔭᖅᓯᕝᕕᐅᕙᓚᐅᖅᖢᓂ. ᐅᖃᖅᑕᐅᓯᒪᕗᖅ ᐱᓕᕆᐊᓄᑦ ᐱᓕᕆᕝᕕᐅᕙᓚᐅᖅᓯᒪᓂᖓᑕ ᐊᒻᒪᓗ 
ᒥᑦᑕᕐᕕᐅᕙᓚᐅᖅᓯᒪᓂᖓᑕ 1954-ᒥᑦ 1956-ᒧᑦ ᓯᐹᕐᑕᓐ ᑎᖕᒥᓲᖅᑎᖏᓐᓂᑦ, ᒐᕙᒪᑐᖃᒃᑯᓐᓂᑦ 
ᐱᓕᕆᔨᐅᕙᓚᐅᖅᓯᒪᔪᓂᑦ ᑎᖕᒥᓲᒃᑯᑦ ᐊᔾᔨᓕᐅᕆᔨᐅᓂᕐᒧᑦ ᐊᕕᒃᑐᖅᓯᒪᓂᖓᓃᑦᑐᓂᒃ. ᑖᒻᓇ ᐱᓕᕆᕝᕕᐅᔪᖅ ᑖᒻᓇ 
ᐱᓕᕆᕝᕕᐅᔪᖅ ᓄᓇ 6 ᑭᓗᒦᑕᓪᓕᐊᓂᒃ ᐅᐊᖕᓇᖅᐸᓯᐊᓃᑉᐳᖅ ᐅᐊᓕᐊᒃᓖᑦ ᑕᓯᐊᓂᑦ, ᑭᕙᓪᓕᐅᑉ ᐊᕕᒃᑐᖅᓯᒪᓂᖓᑕ 
ᐃᓗᐊᓃᓪᖢᓂ ᓄᓇᕗᒻᒥ (7327399 N ᐊᒻᒪᓗ 407062 E). ᓄᓇᓕᐅᔪᑦ ᖃᓂᓐᓂᖅᐸᐅᔪᑦ ᑕᒪᐅᖓ ᖃᒪᓂ’ᑐᐊᖅ (250 
ᑭᓚᒦᑕᑦ ᑭᕙᑎᖅᐸᓯᐊᓂᑦ ᐅᐊᓕᐊᒃᓖᑦ) ᐊᒻᒪᓗ ᐅᖅᕼᐅᖅᑑᖅ (350 ᑭᓚᒦᑕᓪᓗᐊᓂᒃ ᐅᐊᖕᓇᖅᐸᓯᐊᓂ 
ᐅᐊᓕᐊᒃᓖᑦ). ᑖᒻᓇ ᐱᓕᕆᕝᕕᐅᔪᖅ ᐃᓄᖃᖖᒋᑦᑐᖅ ᐊᒻᒪᓗ ᒐᕙᒪᑐᖃᒃᑯᑦ ᓄᓇᖁᑎᖓᑦᑕ ᐃᓗᐊᓃᓪᖢᓂ.  
 
ᐅᑭᐅᑦ ᐊᑐᖅᐸᓪᓕᐊᓯᒪᑎᓪᓗᒋᑦ, ᐊᑦᑎᒌᖖᒋᖁᖅᓱᖅ ᓱᓇᖁᑎᕕᓃᑦ ᐊᒻᒪᓗ ᓇᑉᐸᖅᑎᒐᐅᓯᒪᔪᕕᓃᑦ ᕿᒪᒐᐅᕙᒃᓯᒪᕗᑦ 
ᑕᐅᕙᓂ, ᐃᓕᖅᑯᓯᑐᖃᖓᓄᑦ ᐅᑎᖅᑎᑕᐅᓯᒪᓕᖁᑉᓗᒍ ᐸᕐᓇᐅᑎᑦ (RAP) ᓇᓗᓇᐃᖅᓯᓯᒪᕗᑦ ᐊᒥᓱᕐᓚᐅᑉᓗᑎᒃ 
ᓱᕈᖅᑎᖅᐸᓪᓕᐊᓕᖅᑐᓂᒃ ᓇᑉᐸᖅᑎᑕᐅᓯᒪᔪᕕᓂᕐᓂᒃ, 49-ᖑᑉᓗᑎᒃ 1,000 ᒑᓇᓐᓂᒃ ᐅᖅᓱᐊᓗᖕᓄᑦ ᖃᑦᑕᐅᔭᕕᓂᕐᓂᒃ, 
710-ᓂᒃ ᐅᖅᓱᐊᓗᒃᓴᒥᑦ ᓴᓇᔭᐅᓯᒪᔪᕕᓂᕐᓂᒃ (ᐃᓚᖃᖅᖢᒋᑦ ᐅᖅᓯᖅᑎᕈᑎᓂᒃ, ᑎᖕᒥᓲᓄᑦ ᐅᖅᓱᓂᒃ, ᐅᖅᓱᐊᓗᖕᓂᒃ, 
ᑖᕐᓂᒃ, ᐊᒻᒪᓗ 101-ᖑᑉᓗᑎᒃ ᑎᖕᒥᓲᓄᑦ ᐅᖅᓱᖁᑎᓂᒃ ᐃᐳᐃᑦᑐᓂᒃ), ᓴᓇᕐᕈᑎᕕᓂᕐᓂᒃ, ᐊᒻᒪᓗ “ᒪᔅᑮᑐ” ᑎᖕᒥᓲᕕᓂᕐᒥᒃ. 
ᖃᐅᔨᓴᖅᑕᐅᓯᒪᓂᖏᑦ ᓇᓗᓇᐃᖅᓯᓯᒪᕗᑦ ᑕᒪᓐᓇ ᓄᓇ ᐱᑕᖃᕐᓂᖓᑕ ᓯᑎᒃᑎᓯᒪᑉᓗᓂ ᑭᓐᓂᑕᕐᒥᒃ ᐅᓗᕆᐊᓇᖅᑐᒥᒃ 
ᐃᓄᖕᓄᑦ ᐊᒻᒪᓗ ᓄᓇᒥ ᐆᒪᓂᖃᖅᑐᓄᑦ, ᐊᒻᒪᓗ ᑐᖁᔾᔪᑎᐅᑐᐃᓐᓇᕆᐊᖃᖅᑐᓂᒃ ᐅᓗᕆᐊᓇᖅᑐᓂᒃ ᐊᒻᒪᓗ 
ᐅᓗᕆᐊᓇᖖᒋᑦᑐᓂᒃ ᐊᒃᑕᑯᓂᒃ. ᓴᓗᒻᒪᖅᓴᒐᐅᑉᓚᖕᓂᖃᓚᐅᕐᓂᖓᓄᑦ ᓇᓗᓇᐃᖅᑕᐅᓯᒪᓕᓚᐅᖅᑐᖅ 1996-ᒥ 
ᑭᓯᐊᓂᓗ ᑕᒪᐃᓐᓂᒃ ᐲᖅᑎᕆᓯᒪᓕᓚᐅᖖᒋᒻᒪᑕ ᓄᓇᒥᑦ.  
 
ᑖᒻᓇ ᐱᓕᕆᐊᖑᑲᐃᓐᓇᕐᑐᖅ ᐱᔾᔪᑎᒋᔭᐅᓗᐊᖅᓱᓂ ᐊᕙᑎᐅᑉ ᐊᒃᑐᒐᐅᓯᒪᓕᕐᓂᖓᑕ ᖃᐅᔨᓴᐃᓂᐅᓕᖅᑐᒥᑦ (EIA) 
ᑐᕌᖓᑎᑕᐅᕗᑦ ᐃᓕᖅᑯᓯᑐᖃᖓᓄᑦ ᐅᑎᖅᑎᑕᐅᓯᒪᓕᖁᑉᓗᒍ ᓄᓇ ᐱᓕᕆᓂᖃᕐᕕᐅᔪᖅ (“ᐱᓕᕆᐊᖑᔪᖅ”). 
ᐱᓕᕆᐊᖑᔪᖅ ᑖᒻᓇ ᐃᓚᖃᕐᑎᑕᐅᓂᐊᕐᐳᖅ ᐃᑐᑉᑎᒐᐅᓂᖏᓐᓂᒃ ᐃᒡᓗᕐᔪᐊᑦ, ᐅᓗᕆᐊᓇᖅᑐᑦ 
ᑐᖁᔾᔪᑎᐅᑐᐃᓐᓇᕆᐊᖃᖅᑐᑦ ᐊᒻᒪᓗ ᐅᓗᕆᐊᓇᖖᒋᑦᑑᑉᓗᑎᒃ ᐊᒃᑕᑯᐃᑦ, ᓴᒡᒐᒐᐅᓂᖏᑕ ᐊᒻᒪᓗ ᐴᖅᑐᒐᐅᓂᖏᑕ 
ᐊᕿᑦᑐᔭᖃᓕᖅᓯᒪᑉᓗᑎᒃ ᑭᓐᓂᑕᕐᓂᒃ ᐅᖓᑖᓄᐊᖅᓯᒪᔪᓂᒃ ᐆᓂᖃᖅᑐᖁᑎᖃᕐᓂᖏᓐᓄᑦ ᑎᑭᓯᒪᑉᓗᑎᒃ (70 mg/kg) 
ᐅᖃᖅᑕᐅᓯᒪᔪᓂᑦ ᐊᕙᑎᓕᕆᓂᕐᒥ ᒥᓂᔅᑕᐃᑦ ᑲᓇᑕᒥ ᑲᑎᒪᔨᖏᑕ (CCME) ᑲᓇᑕᒥ ᒪᕋᐅᑉ 
ᐱᐅᓂᖃᕐᓂᕆᔭᕆᐊᖃᖅᑕᖓᓄᑦ ᑐᑭᒧᐊᒍᑎᒃᓴᕆᔭᐅᔪᓄᑦ ᒥᐊᓂᕆᔭᐅᓂᖓᑕ ᐊᕙᑎᐅᑉ ᐊᒻᒪᓗ ᑭᒃᑯᑐᐃᓐᓇᑦ 
ᐋᓐᓂᐊᖃᓕᖅᑕᐃᓕᒪᑎᑕᐅᓂᖏᓐᓄᑦ ᓄᓇᒥᒃ ᐊᑐᖅᐸᖕᓂᕐᓄᑦ (CCME 1999). 
 
ᐃᓕᖅᑯᓯᑐᖃᖓᓄᑦ ᓄᓇᐅᑉ ᐊᑎᖅᑎᑕᐅᓯᒪᓕᕐᓂᒃᓴᖓᓄᑦ ᐱᓕᕆᓂᖃᕐᕕᐅᓕᕈᓐᓇᖅᑐᑦ ᖃᐅᔨᒋᐊᖅᑕᐅᓯᒪᓕᐊᓂᒃᐸᑕ 
ᐊᒻᒪᓗ ᓄᓇᖅᑲᑎᒌᓂᒃ ᑲᑎᒪᖃᑎᖃᖃᑦᑖᓂᒃᓯᒪᓕᖅᐸᑕ, ᐃᓱᒪᓕᐅᕈᑎᒋᔭᐅᓯᒪᓕᓚᐅᖅᐳᑦ ᐃᓕᖅᑯᓯᑐᖃᖓᓄᑦ 
ᐃᓕᖅᑎᑦᓯᓯᒪᓕᕆᐊᕐᓂᕐᒥ ᐱᓕᕆᓂᖃᓕᕋᔭᔭᕐᒪᑕ ᓴᒡᒐᐃᓗᑎᒃ ᐊᒻᒪᓗ ᓂᒋᐊᓄᑦ ᐊᒃᑕᑰᖅᑕᐅᓯᒪᓕᕐᓂᐊᕐᓂᖏᑕ ᑕᒪᕐᒥᒃ 
ᑭᓐᓂᑕᐃᑦ ᓈᒻᒪᖖᒋᓐᓂᖃᓕᖅᓯᒪᔪᑦ, ᑐᖁᔾᔪᑎᐅᑐᐃᓐᓇᕆᐊᖃᖅᑐᑎᒃ ᐅᓗᕆᐊᓇᖅᑐᓂᒃ ᐊᒃᑕᑯᐃᑦ ᐊᒻᒪᓗ 
ᐅᓗᕆᐊᓇᖖᒋᑦᑐᑦ ᐊᒃᑕᑯᐃᑦ ᐱᖃᓯᐅᑎᓯᒪᓇᒋᑦ ᐊᖏᔫᑎᐅᑉᓗᑎᒃ ᐅᓗᕆᐊᓇᖖᒋᑦᑐᑦ ᐊᒃᑕᑯᐃᑦ 
ᕿᒪᒃᑕᐅᓯᒪᓂᐊᕐᓗᑎᒃ ᓄᓇᒥ ᐊᒻᒪᓗ ᒥᖑᐊᖅᓯᒪᖖᒋᖢᑎᒃ ᕿᔪᐃᑦ ᐊᒃᑕᑯᑦ ᐃᑯᐊᓪᓚᒃᑎᑕᐅᓯᒪᓕᕐᓂᐊᖅᑐᑦ ᓄᓇᒥ. 
ᐱᑦᑐᑎᒋᑉᓗᒍ ᐊᔪᕐᓇᕐᓂᖓᑕ ᑎᑭᓯᒪᓕᕆᐊᒥᒃ ᑕᐅᕗᖓ ᓄᓇᒧᑦ, ᓴᓇᕐᕈᑎᒋᔭᐅᔪᒃᓴᓂᒃ ᐱᓯᒪᓕᕆᐊᖃᖅᐸᖕᓃᑦ 
ᐊᒥᓲᑎᑕᐅᑦᑕᐃᓕᓂᐊᖅᐳᑦ.  

ᐃᓱᒪᓕᐅᕈᑎᐅᓯᒪᖅ ᐱᓕᕆᐊᖑᓕᕈᒪᑉᓗᓂ ᐃᓱᒪᒋᔭᐅᕗᖅ ᐱᔭᕇᖅᑕᐅᓯᒪᓕᕐᓂᐊᕐᒪᑦ ᒪᕐᕈᐃᓕᖓᓗᑎᒃ 
ᐱᓕᕆᐊᖑᕙᓪᓕᐊᓂᐅᔪᑦ ᒪᕐᕈᐃᖕᓂ ᐊᐅᔭᓂ ᐊᒻᒪᓗ ᐊᑕᐅᓯᕐᒥ ᐅᑭᐅᖑᑎᓪᓗᒍ: ᐱᓕᕆᐊᖑᕙᓪᓕᐊᓂᖏᑦ 1-ᖓ 
ᐱᓕᕆᓂᖃᕐᕕᐅᓂᐊᕐᐳᖅ 8-12 ᐱᓇᓱᐊᕈᓯᕐᓄᑦ ᐊᐅᔭᖓᓂ 2025 ᐱᓕᕆᐊᖃᓕᕆᐊᖅᑎᑕᐅᓂᖏᑕ ᐱᓕᕆᐊᒥ 
ᐱᓕᕆᐊᖃᖃᑎᒌᖑᔪᑦ ᐊᒻᒪᓗ ᓴᓇᕐᕈᑎᒃᓴᖏᑦ; ᐱᒋᐊᖅᑎᑕᐅᓯᒪᓕᕐᓗᑎᒃ ᐃᓕᖅᑯᓯᑐᖃᖓᓄᑦ ᐅᑎᖅᑎᑦᓯᕙᓪᓕᐊᓂᕐᒥ 
ᐱᓕᕆᓂᐅᔪᓂᒃ ᐊᒻᒪᓗ ᐊᑐᕈᖕᓃᖅᑎᑕᐅᓂᖏᓐᓂᒃ ᓴᓇᕐᕈᑏᑦ. ᐱᓕᕆᐊᖑᕙᓪᓕᐊᓂᖏᑦ 2-ᖓ 



ᐱᓕᕆᓂᖃᕐᕕᐅᓂᐊᕐᓗᓂ 4-8 ᐱᓇᓱᐊᕈᓯᕐᓄᑦ ᐅᑭᐅᖑᑎᓪᓗᒍ 2026 ᐊᑐᕈᖕᓃᖅᑎᑕᐅᕙᓪᓕᐊᑎᓪᓗᒋᑦ ᐊᒃᑕᑯᐃᑦ 
ᐊᒻᒪᓗ ᐅᐃᒍᔭᐅᓂᖃᕐᓕᕐᓗᓂ ᐊᐅᔭᖓᓄᑦ 2026-ᒥ ᑭᖑᓪᓕᕐᒥᒃ ᖃᐅᔨᓴᒐᐅᔭᖅᑐᕐᓯᒪᓗᓂ ᐊᒻᒪᓗ ᐲᔭᖅᑕᐅᓯᒪᓕᕐᓗᑎᒃ 
ᐊᒥᐊᒃᑰᑉᓗᑎᒃ ᑕᐃᒪᐅᔪᑦ: ᐃᖅᑲᓇᐃᔭᖅᑎᑦ ᐊᒻᒪᓗ ᐱᓕᕆᔨᒋᔭᐅᔪᑦ ᐃᒡᓗᖃᖅᑎᑕᐅᓯᒪᓂᐊᖅᐳᑦ ᐊᐅᔭᖓᓂ 2025 
ᐱᓕᕆᕝᕕᐅᔪᒥ ᐊᑕᐃᓐᓇᖖᒋᑦᑐᒥᒃ ᓄᓇᓕᕋᓛᖃᕐᕕᐅᔪᒥ ᐊᒻᒪᓗ ᐃᒥᖃᖅᑎᑕᐅᓗᑎᒃ, ᐃᒪᕐᓗᒃᓴᖃᓕᕐᓂᐅᔪᑦ ᐊᒻᒪᓗ 
ᐊᒃᑕᑯᓂᒃ ᐊᐅᓚᑦᓯᓂᐅᔪᒃᓴᑦ ᑕᐃᒪᐅᔭᕆᐊᖃᕐᓂᐊᕆᑉᓗᑎᒃ. ᐃᓱᒪᒋᔭᐅᕗᖅ ᓄᓇᐅᑉ ᓴᓗᒻᒪᖅᓴᒐᐅᓂᖓ 
ᐱᓕᕆᔨᖃᕆᐊᖃᕐᓂᐊᕐᓂᖓᑕ 12-ᓂᑦ 15-ᓄᑦ ᓄᓇᒥ ᐱᔭᕇᖅᑕᐅᕙᓪᓕᐊᓂᖓᑕ ᓴᓗᒻᒪᖅᓴᐃᓂᕐᒥ ᐱᓕᕆᐊᖑᔪᓄᑦ. 
ᐆᒪᔪᓂᒃ ᓇᐅᑦᓯᖅᑐᐃᔩᑦ, ᓴᓇᕐᕈᑎᓂᒃ ᐊᑐᖅᓱᑎᒃ ᐱᓕᕆᔩᑦ ᐊᒻᒪᓗ ᓴᓇᔨᐅᔪᑦ ᐱᔭᐅᓯᒪᓕᕐᓂᐊᖅᐳᑦ ᓄᓇᓕᒋᔭᐅᔪᓂ 
ᐊᔪᕐᓇᖖᒋᑐᐊᕌᖓᑦ.   

ᐊᑯᓂᐅᖖᒋᑦᑐᒧᑦ, ᐆᒪᔪᖁᑎᐅᔪᑦ ᐊᒻᒪᓗ ᓇᔪᖅᐸᒃᑕᖏᑦ ᐃᓱᒪᒋᔭᐅᒻᒪᑕ ᐊᒃᑐᖅᑕᐅᓯᒪᓂᖃᕋᔭᕐᓂᖏᓐᓄᑦ. 
ᐊᖏᓂᖅᓴᐅᔪᒥᒃ ᐊᒃᑐᐃᓯᒪᓂᖃᓕᕋᔭᕐᐳᑦ ᐸᕝᕕᓵᖅᑕᐅᓯᒪᓂᖏᓐᓂᑦ ᐃᓄᐃᑦ ᐊᒻᒪᓗ ᓴᓇᕐᕈᑎᐅᔪᑦ ᑕᐃᒪᐅᓂᖏᓐᓂᑦ 
ᐃᓚᖃᕐᓗᑎᒃ ᓱᓇᖅᐸᓗᖕᓂᐅᔪᓂᑦ, ᐳᔪᖃᓕᖅᓯᒪᓂᕐᓂᑦ ᐊᒻᒪᓗ ᐱᓕᕆᓂᐅᔪᓂᑦ. ᐊᖏᓂᖅᓴᐅᑉᓗᓂ 
ᐊᒃᑐᖅᑕᐅᓯᒪᓂᖃᓕᕈᖕᓇᕐᒪᑕ ᐱᓕᕆᓂᐅᑎᓪᓗᒍ ᑯᕕᓯᓯᒪᓂᕐᓂᑦ, ᐃᑯᐊᓪᓚᒃᑐᓂᑦ, ᓱᕈᖅᓯᒪᓕᕐᓂᕐᓂᑦ ᐊᒻᒪᓗ 
ᑭᓐᓂᑕᖃᓕᕐᓂᕐᓂᑦ ᐊᒻᒪᓗ ᐆᒪᔪᖁᑎᐅᔪᓂᑦ ᑎᑭᑕᐅᖃᑦᑕᖅᐸᑕ, ᑭᓯᐊᓂᓗ, ᑕᒪᒃᑯᐊ ᒥᑭᒡᓕᒋᐊᖅᑎᑕᐅᓯᒪᓂᐊᖅᑐᑦ 
ᐋᖅᑭᒃᓱᐃᓯᒪᓕᕐᓂᖅᑎᒍᑦ ᐊᒥᓱᐃᓕᖓᑉᓗᑎᒃ ᐊᐅᓚᑦᓯᓂᖃᕐᓂᕐᓄᑦ ᐸᕐᓇᐅᑎᓕᐅᖅᓯᒪᓂᕐᓂᑦ, ᕿᒥᕐᕈᔭᐅᓯᒪᓂᖏᓐᓂᑦ, 
ᐊᒻᒪᓗ ᓈᒻᒪᒋᔭᐅᓯᒪᓕᖅᑳᕐᓗᑎᒃ ᐱᓕᕆᐊᖑᔪᒃᓴᑦ ᐱᒋᐊᖅᑎᑕᐅᓚᐅᖖᒋᓐᓂᖏᓐᓂ. ᑕᐃᒪᓗ, ᖃᓄᑐᐃᓐᓇᖅ 
ᐊᑯᓃᖖᒋᑦᑐᒧᑦ ᓈᒻᒪᖖᒋᑦᑐᑎᒍᑦ ᐊᒃᑐᐃᓯᒪᓕᕐᓂᐅᔪᑦ ᐱᓗᐊᕈᖕᓃᖅᓯᒪᑎᑕᐅᓂᐊᕐᒪᑕ 
ᐱᐅᓯᒋᐊᖅᑎᑕᐅᓯᒪᓕᕐᓂᖓᓂᑦ ᐊᕙᑎᐅᔪᑉ ᐊᒻᒪᓗ ᐆᒪᔪᓂᑦ ᓇᔪᖅᑕᐅᕙᒃᑐᑦ ᓄᓇᑦ ᐃᑲᔪᕈᑎᒃᓴᐅᑉᓗᑎᒃ 
ᐆᒪᔪᖁᑎᐅᔪᓄᑦ ᐊᑯᓂᐅᓗᐊᖖᒋᑦᑐᒧᑦ ᐊᒻᒪᓗ ᐊᑯᓂᐅᓂᖅᓴᒥ ᓯᕗᓂᐅᓂᐊᖅᑐᒥ.  ᐊᑐᓕᖅᑎᑕᐅᓯᒪᓂᖓ 
ᐃᓕᖅᑯᓯᑐᖃᖓᓄᑦ ᐅᑎᖅᑎᑦᓯᓯᒪᓕᕐᓂᐊᕐᓂᕐᒧᑦ ᐸᕐᓇᐅᑎᒋᔭᐅᓯᒪᔪᑦ ᐃᓗᐃᒃᑲᐅᑎᑕᐅᓗᑎᒃ 
ᐱᓕᕆᓂᖃᕐᕕᐅᓂᐊᖅᐳᖅ, ᐱᓕᕆᔪᓐᓇᐅᑎᖃᖅᑎ ᑭᖑᓪᓕᖅᐹᒥᒃ ᐃᓱᒪᓕᐅᖅᑎᐅᕙᒃᑎᓪᓗᒍ ᐱᔾᔪᑎᖃᖅᑐᓄᑦ 
ᐊᑐᓕᖅᑎᑦᓯᒋᐊᕐᓂᕐᒥ ᖃᓄᖅᑑᕈᑎᓕᐅᒐᐅᓯᒪᔪᓂᒃ.  


